Supliches 3a Domënia ia por l’ann A
Periun!
Signur Gejú Crist,
tö es gnü a ti porté al monn cun tüa Parora lominus y speranza
y te nes inviëies da dé ota y da se dé da fá, deache le rëgn dl cil é daimpró.
        Al'invocaziun: “Crist, tö löm dl monn”  respognunse: 

láscesse varié tl lominus de tüa Parora.
1) I periun por la unité di cristians:
ch'i ciarunse da jí a öna y ch'i chiriunse ci che nes unësc (chît)
“Crist, tö löm dl monn,”   láscesse varié tl lominus de tüa Parora.
2) I periun por i tröc cristians che vëgn maltratá y porseghitá, 
ch'ai ciafes sostëgn da nosta oraziun y ince da nosc aiüt material. (chît)
“Crist, tö löm dl monn,”   láscesse varié tl lominus de tüa Parora.
3) Te tröpes situaziuns tla vita da vigni dé mancel nosta presënza cristiana.
Dásse l'ardimënt da sté ite por i dër valurs de iustizia, de pesc, de respet y solidarité, 
a bëgn di püri y di debli.  (chit) 
“Crist, tö löm dl monn,”   láscesse varié tl lominus de tüa Parora.
4) Dëidesse cun l'ilominaziun y la forza de tüa parora da ti porté consolaziun, 
speranza y aiüt ala jënt desfortunada, püra y amarada. 
(chît) “Crist, tö löm dl monn,”   láscesse varié tl lominus de tüa Parora.
5) En chisc dis de preparaziun ala festa de Sant Ojöp Freinademetz
periunse ch’i ne se stanciunse nia da nudrí nosta fede cun la Parora de Dî, 
y che nostes ploanies sides comunités vies tla uniun dl’Unité Pastorala.
(chît) “Crist, tö löm dl monn,”   láscesse varié tl lominus de tüa Parora.
6) I periun por i defunc, ch’ai pois jí ite tl lominus dla comuniun cun te.
(chît) “Crist, tö löm dl monn,”   láscesse varié tl lominus de tüa Parora.
Signur, nosc Dî, 
olach’al ê n iade scür söla tera, él gnü cun l’avënt de to Fi plü lominus; 
olach’al viô la jënt zënza orientamënt, él gnü Gejú a nes mostré le tru,
tres chël ch’i te laldun y te dijun dilan tl’unité dl Spirit Sant. Amen. 
ACLAMAZIUNS - KYRIE
Signur Gejú Crist, tö nes inviëies da se convertí y da dé ota, deache le rëgn dl cil é daimpró.



Kyrie eleison/ Signur, pieté.
Signur Gejú Crist, tö nes vëgnes adincuntra y nes scinches tüa presënza te tüa Parora.



Christe eleison/ Signur, pieté.
Signur Gejú Crist, tö nes baies ados y te nes dijes tüa Parora che é löm, verité y vita.



Kyrie eleison/ Signur, pieté.
ORAZIUN:
Bel Dî, Pere de döta la jënt,

cun l'ega dl Bato sunse deventá mëmbri dl Corp de Gejú Crist. Insciö aldiunse adöm.

Deboriada orunse jí inant y se dé da fá tl Spirit de Gejú.

Dëidesse da odëi olache nosc aiüt vá debojëgn por i püri danter nos.

Ma cun la grazia de Dî sunse bugn da superé ci che nes despartësc. 

Ma cun la grazia de Dî sunse bugn da porté pro ala pesc y al bëgn tl monn.

Cun nosta oraziun deboriada renforzunse l'unité danter i cristians 

y ti dauriunse le cör ala richëza dles desvalianzes che fej le monn plü rich y bel.

Por Gejú Crist tla forza dl Spirit Sant. Amen. 
